
Shri Tamraparni Ashtakam

ஶ்ரீதாம்ரபர்ண்யஷ்டகம்

யா பூர்வவாஹிந்யபி மக்³நந்ரு’ணாமபூர்வவாஹிந்யக⁴நாஶநேऽத்ர ।
ப்⁴ரூமாபஹாऽஸ்மாகமபி ப்⁴ரமாட்³யா ஸா தாம்ரபர்ணீ து³ரிதம் து⁴நோது ॥ 1॥
மாது⁴ர்ய நைர்மல்ய கு³ணாநுஷங்கா³த் நைஜேந தோயேந ஸமம் வித⁴த்தே ।
வாணீம் தி⁴யம் யா ஶ்ரிதமாநவாநாம் ஸா தாம்ரபர்ணீ து³ரிதம் து⁴நோது ॥ 2॥
யா ஸப்தஜந்மார்ஜித பாபஸங்க⁴நிப³ர்ஹணாயைவ ந்ரு’ணாம் நு ஸப்த ।
க்ரோஶாந் வஹந்தீ ஸமகா³த்பயோதி⁴ம் ஸா தாம்ரபர்ணீ து³ரிதம் து⁴நோது ॥ 3॥
குல்யாநகுல்யாநபி யா மநுஷ்யாந் குல்யா ஸ்வரூபேண பி³ப⁴ர்தி பாபம் ।
நிவார்ய சைஷாமபவர்க³ தா³த்ரீ ஸா தாம்ரபர்ணீ து³ரிதம் து⁴நோது ॥ 4॥
ஶ்ரீ பாபநாஶேஶ்வர லோகநேத்ர்யௌ யஸ்யா: பயோலுப்³த⁴தி⁴யௌ ஸதா³பி ।
யத்தீரவாஸம் குருத: ப்ரமோதா³த் ஸா தாம்ரபர்ணீ து³ரிதம் து⁴நோது ॥ 5॥
நாஹம் ம்ரு’ஷா வச்மி யதீ³யதீரவாஸேந லோகாஸ்ஸகலாஶ்ச ப⁴க்திம் ।
வஹந்தி கு³ர்வாங்க்⁴ரியுகே³ ச தே³வே ஸா தாம்ரபர்ணீ து³ரிதம் து⁴நோது ॥ 6॥
ஜலஸ்ய யோகா³ஜ்ஜட³தாம் து⁴நாநா மலம் மநஸ்த²ம் ஸகலம் ஹரந்தீ ।
ப²லம் தி³ஶந்தீ ப⁴ஜதாம் துரீயம் ஸா தாம்ரபர்ணீ து³ரிதம் து⁴நோது ॥ 7॥
ந ஜஹ்ருபீதா ந ஜடோபருத்³தா⁴ மஹீத்⁴ரபுத்ர்யாபி முதா³ நிஷேவ்யா ।
ஸ்வயம் ஜநோத்³தா⁴ரக்ரு’தே ப்ரவ்ரு’த்தா ஸா தாம்ரபர்ணீ து³ரிதம் து⁴நோது ॥ 8॥
இதி ஶ்ரீதாம்ரபர்ண்யஷ்டகம் ஸம்பூர்ணம் ।

